
SURXONDARYO VILOYATI ISHLAB 
CHIQARISH SANOAT KORXONALARI 

RAQOBATBARDOSHLIGI 
KO‘RSATKICHLARINING STATISTIK 

TADQIQOTI
Buriyev Ubaydulla Bozor o‘g‘li 

Denov tadbirkorlik va pedagogika instituti 

E-mail: buriyevubaydulla197@gmail.com 

Annotatsiya. Mazkur maqolada Surxondaryo viloyati ishlab chiqarish sanoati korxonalarining raqobatbardoshligini 
baholash masalalari iqtisodiy-statistik yondashuvlar asosida tahlil qilingan. Tadqiqot jarayonida hudud sanoatining 
ishlab chiqarish salohiyati hamda rivojlanish dinamikasi respublika ko‘rsatkichlari bilan qiyosiy tahlil asosida o‘rganildi. 
Raqobatbardoshlik darajasini baholashda sanoat ishlab chiqarish hajmi indeksi, mehnat unumdorligi indeksi va integral 
raqobatbardoshlik indeksi kabi ko‘rsatkichlar tizimidan foydalanildi.

2014–2024-yillar statistik ma’lumotlari asosida o‘tkazilgan tahlil natijalari Surxondaryo viloyatida sanoat ishlab chiqarishi 
mutlaq hajmda barqaror o‘sish tendensiyasiga ega ekanligini ko‘rsatgan bo‘lsa-da, hududning respublika sanoatidagi ulushi 
nisbatan past darajada saqlanib qolayotganini aniqladi. Tadqiqot natijalari hudud sanoatini diversifikatsiyalash, innovatsion 
ishlab chiqarishni rivojlantirish hamda mehnat unumdorligini oshirish orqali sanoat korxonalari raqobatbardoshligini 
kuchaytirish zarurligini asoslab beradi.

Kalit soʻzlar: Surxondaryo viloyati, ishlab chiqarish sanoati, raqobatbardoshlik, sanoat ishlab chiqarishi, mehnat 
unumdorligi, integral indeks, iqtisodiy-statistik tahlil, hududiy rivojlanish.
Abstract. This article analyzes the competitiveness of industrial enterprises in the Surkhandarya region based on 
economic and statistical approaches. The study examines the production potential and development dynamics of the 
region’s industrial sector through a comparative analysis with national indicators. To assess competitiveness, a system 
of indicators is applied, including the industrial output index, labor productivity index, and an integrated competitiveness 
index.

Based on statistical data for the period 2014–2024, the results indicate that although industrial production in the 
Surkhandarya region demonstrates a stable growth trend in absolute terms, its share in the total industrial output of the 
republic remains relatively low. The findings substantiate the necessity of enhancing regional industrial competitiveness 
through diversification of industrial structure, development of innovative production, and improvement of labor productivity.

Key words: Surkhandarya region, industrial enterprises, competitiveness, industrial production, labor productivity, 
integrated index, economic and statistical analysis.
Аннотация. В статье рассматриваются вопросы оценки конкурентоспособности промышленных предприятий 
Сурхандарьинской области на основе экономико-статистического анализа. В ходе исследования 
проанализированы производственный потенциал и динамика развития промышленности региона в сравнении с 
общереспубликанскими показателями. Для оценки конкурентоспособности использована система показателей, 
включающая индекс объема промышленного производства, индекс производительности труда и интегральный 
индекс конкурентоспособности.

На основе статистических данных за 2014–2024 годы установлено, что при устойчивом росте объемов 
промышленного производства в абсолютном выражении доля Сурхандарьинской области в общем объеме 
промышленности республики остается относительно низкой. Полученные результаты обосновывают 
необходимость повышения конкурентоспособности региональной промышленности за счет диверсификации 
производства, развития инновационных направлений и роста производительности труда.

Ключевые слова: Сурхандарьинская область, промышленные предприятия, конкурентоспособность, 
промышленное производство, производительность труда, интегральный индекс, экономико-статистический 
анализ.

K I R I S H
Zamonaviy iqtisodiyot sharoitida hududiy rivojlanishning barqarorligini ta’minlash va milliy iqtisodiyot 

raqobatbardoshligini oshirishda ishlab chiqarish sanoati muhim o‘rin tutadi. Ayniqsa, sanoat korxonalarining 
ishlab chiqarish salohiyati, resurslardan foydalanish samaradorligi hamda innovatsion rivojlanish darajasi 
hududlarning iqtisodiy o‘sish sur’atlari hamda ichki va tashqi bozorlardagi raqobat pozitsiyasini belgilovchi 
asosiy omillardan hisoblanadi. Shu bois sanoat korxonalarining raqobatbardoshligini ilmiy asosda baholash va 
tahlil qilish masalasi iqtisodiy tadqiqotlarning dolzarb yo‘nalishlaridan biri bo‘lib qolmoqda.

O‘zbekiston Respublikasida amalga oshirilayotgan iqtisodiy islohotlar, sanoatni modernizatsiya qilish 
va ishlab chiqarishni diversifikatsiyalashga qaratilgan dasturlar hududlar kesimida sanoat rivojlanishining 
notekisligini yuzaga chiqarmoqda. Bu holat ayrim viloyatlarda sanoat ishlab chiqarishi yuqori sur’atlarda 
rivojlanayotgan bo‘lsa, boshqa hududlarda sanoat salohiyatidan to‘liq foydalanilmayotganini ko‘rsatadi. 
Xususan, Surxondaryo viloyati iqtisodiyoti tarkibida sanoat tarmoqlarining ulushi nisbatan past bo‘lib, qayta 
ishlovchi va innovatsion sanoat rivoji yetarli darajada shakllanmagan.

Surxondaryo viloyatining qulay geografik joylashuvi, boy tabiiy resurslari hamda mehnat resurslari 
zaxirasiga qaramasdan, sanoat korxonalarining respublika sanoatidagi raqobat pozitsiyasi yetarli darajada 
mustahkam emas. Bu esa hudud sanoati raqobatbardoshligini oshirishning mavjud muammolarini aniqlash va 
ularni bartaraf etishga qaratilgan ilmiy asoslangan takliflar ishlab chiqish zaruratini yuzaga keltiradi. Ayniqsa, 
sanoat ishlab chiqarishining o‘sish dinamikasi, mehnat unumdorligi darajasi hamda ushbu ko‘rsatkichlarning 
umumiy raqobatbardoshlikka ta’sirini iqtisodiy-statistik usullar asosida tahlil qilish muhim ahamiyat kasb etadi.

Mazkur maqolaning maqsadi Surxondaryo viloyati ishlab chiqarish sanoati korxonalarining 
raqobatbardoshligini ko‘rsatkichlar tizimi asosida iqtisodiy-statistik jihatdan baholashdan iborat. Tadqiqot 
jarayonida sanoat ishlab chiqarish hajmi indeksi, mehnat unumdorligi indeksi hamda integral raqobatbardoshlik 
indeksi kabi ko‘rsatkichlar asosida hudud sanoatining rivojlanish darajasi tahlil qilinadi. Olingan natijalar hudud 
sanoatini rivojlantirish, sanoat korxonalari raqobatbardoshligini oshirish hamda samarali sanoat siyosatini 
shakllantirishga qaratilgan ilmiy-amaliy xulosalar chiqarishga xizmat qiladi.

M A V Z U G A  O I D  A D A B I Y O T L A R  S H A R H I
Ishlab chiqarish sanoati korxonalarining raqobatbardoshligini baholash masalasi iqtisodiy adabiyotlarda 

hududiy rivojlanish, sanoat siyosati va iqtisodiy samaradorlik bilan uzviy bog‘liq holda o‘rganib kelinmoqda. 
Dastlabki tadqiqotlarda raqobatbardoshlik asosan sanoat ishlab chiqarish hajmi, moliyaviy natijalar va bozor 
ulushi kabi ko‘rsatkichlar orqali tavsiflangan bo‘lsa, keyingi ilmiy izlanishlarda ushbu tushuncha ko‘p omilli va 
dinamik iqtisodiy jarayon sifatida talqin qilinmoqda. Bozor iqtisodiyoti sharoitida raqobat muhitining kuchayib 
borishi ishlab chiqarish sanoati korxonalarining raqobatbardoshligini xolis va ilmiy asoslangan tarzda baholash 
zaruratini keltirib chiqaradi [1].

Ayniqsa, hududiy rivojlanishda muhim o‘rin tutadigan ishlab chiqarish sanoati korxonalarining ichki va 
tashqi bozorlarda barqaror pozitsiya egallashi, avvalo, ishlab chiqarish salohiyati, resurslardan foydalanish 
samaradorligi hamda tarkibiy va tashqi omillarga moslashish darajasi bilan belgilanadi [2]. Hududlar (mintaqalar) 
va tarmoqlar kesimida raqobatbardoshlikni baholashda iqtisodiy adabiyotlarda keng qo‘llaniladigan usullardan 
biri — oshkor qiyosiy ustunlik (Revealed Comparative Advantage — RCA) indeksi hisoblanadi.

Ushbu indeks ilk bor B. Balassa tomonidan taklif etilgan bo‘lib, u mamlakat yoki hududning muayyan 
tarmoqdagi nisbiy ixtisoslashuvi va raqobat ustunligini aniqlash imkonini beradi [3]. RCA indeksi hududning 
ma’lum bir tarmoqdagi ishlab chiqarish (yoki eksport) ulushini respublika yoki jahon miqyosidagi mos ulush bilan 
taqqoslash orqali hisoblanadi. Agar RCA > 1 bo‘lsa, ushbu hudud mazkur tarmoqda nisbiy raqobat ustunligiga 
ega, RCA < 1 bo‘lsa, raqobatbardoshlik darajasi past deb baholanadi [4].

T A D Q I Q O T  M E T A D O L O G I YA S I 
Mazkur tadqiqotda Surxondaryo viloyati ishlab chiqarish sanoati korxonalarining raqobatbardoshligini 

baholashda iqtisodiy-statistik tahlil usullaridan foydalanildi. Tadqiqotning axborot bazasini O‘zbekiston 
Respublikasi Statistika agentligi tomonidan e’lon qilingan 2014–2024-yillarga oid rasmiy statistik ma’lumotlar 
tashkil etadi1. Sanoat korxonalarining raqobatbardoshligini baholashda ko‘rsatkichlar tizimi metodologik asos 
sifatida tanlandi. Jumladan, ishlab chiqarish hajmining o‘sish dinamikasini ifodalovchi sanoat ishlab chiqarish 
hajmi indeksi (I_Q), mehnat resurslaridan foydalanish samaradorligini aks ettiruvchi mehnat unumdorligi 
indeksi (I_MU) hamda ushbu ko‘rsatkichlarni umumlashtiruvchi raqobatbardoshlikning integral indeksi (I_RB)
dan foydalanildi.

1	  O‘zbekiston Respublikasi Statistika agentligi. Sanoat statistikasi bo‘yicha rasmiy ma’lumotlar (2014–2024 yy.)

Viloyatning respublika sanoatidagi ulushini aniqlash maqsadida quyidagi formula qo‘llanildi2.

 (1)
Hududlar kesimida sanoat tarmoqlarining nisbiy raqobat ustunligini aniqlash maqsadida oshkor qiyosiy 

ustunlik indeksi (Revealed Comparative Advantage – RCA) qo‘llanildi3.Mazkur indeks hududning muayyan 
tarmoq bo‘yicha respublika miqyosidagi ixtisoslashuv darajasini baholash imkonini beradi:

Sur, ,

Sur,
,

Res, ,

Res,

i t

t
i t

i t

t

Q
YAIM

RCA
Q

YAIM

 
  
 =
 
  
   (2)

T A H L I L  V A  N A T I J A L A R
2014–2024-yillar statistik ma’lumotlari asosida o‘tkazilgan iqtisodiy-statistik tahlil Surxondaryo viloyatida 

sanoat mahsulotlari ishlab chiqarish hajmi mutlaq hisobda barqaror o‘sish tendensiyasiga ega ekanligini 
ko‘rsatdi. Xususan, viloyatda sanoat ishlab chiqarishi 2014-yilda 1 615,3 mlrd so‘mni tashkil etgan bo‘lsa, 2024-
yilga kelib ushbu ko‘rsatkich 13 819,8 mlrd so‘mga yetgan bo‘lib, tahlil davrida ishlab chiqarish hajmi qariyb 8,6 
barobarga oshgan.

Biroq mutlaq o‘sish sur’atlariga qaramasdan, Surxondaryo viloyatining respublika jami sanoat ishlab 
chiqarishidagi ulushi tahlil davrida nisbatan past darajada saqlanib qolgan. Jumladan, mazkur ulush 2014-
yilda 1,92 foizni tashkil etgan bo‘lsa, 2019–2022-yillarda 1,31–1,46 foiz oralig‘ida pasaygan va 2024-yilda 1,57 
foizgacha tiklangan. Bu holat respublika miqyosida ayrim hududlarda sanoat ishlab chiqarishining nisbatan 
tezroq sur’atlarda rivojlanganini hamda Surxondaryo viloyati sanoatining milliy sanoat tizimidagi raqobat 
pozitsiyasi yetarli darajada mustahkamlanmaganini ko‘rsatadi.

Surxondaryo viloyati va O‘zbekiston Respublikasi sanoat ishlab chiqarish hajmlarining taqqoslama tahlili (mlrd 
so‘m, 2014–2024-yillar)

Yillar O‘zbekiston Respublikasi Surxondaryo viloyati Ulushi, %
2014 84 011,6 1 615,3 1,92
2015 97 598,2 1 910,7 1,96
2016 111 869,4 2 200,7 1,97
2017 148 816,0 2 356,4 1,58
2018 235 340,7 3 234,7 1,37
2019 322 535,8 4 231,3 1,31
2020 368 740,2 5 322,7 1,44
2021 456 056,1 6 675,3 1,46
2022 553 265,0 7 229,8 1,31
2023 658 991,7 8 848,6 1,34
2024 880 198,5 13 819,8 1,57

Sanoat ishlab chiqarishining uzoq muddatli dinamikasini baholash maqsadida o‘rtacha yillik o‘sish 
sur’atlari hisoblandi. Tahlil natijalariga ko‘ra, 2014–2024-yillar davomida Surxondaryo viloyatida sanoat ishlab 
chiqarishining o‘rtacha yillik o‘sish sur’ati 23,94 foizni tashkil etgan. Ushbu ko‘rsatkich Jizzax (35,48 foiz), Navoiy 
(33,27 foiz) va Xorazm (30,93 foiz) viloyatlariga nisbatan pastroq ekanligi aniqlandi. Bu holat hudud sanoatini 
diversifikatsiyalash hamda yuqori qo‘shilgan qiymatli sanoat tarmoqlarini rivojlantirish zarurligini ko‘rsatadi.

X U L O S A  V A  T A K L I F L A R
O‘tkazilgan iqtisodiy-statistik tahlil natijalari Surxondaryo viloyatida sanoat mahsulotlari ishlab chiqarish 

hajmi tahlil davrida ijobiy dinamikaga ega ekanligini ko‘rsatdi4. Shu bilan birga, hudud sanoatining respublika 

2	  O‘zbekiston Respublikasi Statistika agentligi .
3	  Balassa B. Trade Liberalisation and “Revealed Comparative Advantage”. Manchester School of Economic and Social Studies, 1965.
4	  O‘zbekiston Respublikasi Statistika agentligi. Sanoat ishlab chiqarishi bo‘yicha hududiy statistik ma’lumotlar (2014–2024 yy.).

sanoat ishlab chiqarishidagi ulushi nisbatan past darajada saqlanib qolayotgani aniqlandi. Mazkur holat hudud 
sanoatini rivojlantirish masalalarini tizimli yondashuv asosida ko‘rib chiqish zarurligini ko‘rsatadi.

Tahlil natijalari hudud sanoatining rivojlanishi ishlab chiqarish hajmining o‘sishi bilan bir qatorda samaradorlik 
ko‘rsatkichlari va tarkibiy o‘zgarishlar bilan uzviy bog‘liqligini anglatadi. Sanoat ishlab chiqarishining o‘sish 
sur’atlari hududlar kesimida farqlanishi Surxondaryo viloyatida sanoat rivojlanishini yanada muvozanatlashgan 
holda tashkil etish masalalariga alohida e’tibor qaratishni taqozo etadi5.

Mazkur tadqiqot doirasida olingan natijalar asosida quyidagi umumiy takliflarni ilgari surish mumkin. 
Birinchidan, hudud sanoatini rivojlantirishda mavjud ishlab chiqarish salohiyatidan samarali foydalanish 
va sanoat tarmoqlarini bosqichma-bosqich diversifikatsiyalash muhim ahamiyat kasb etadi. Ikkinchidan, 
sanoat korxonalarida ishlab chiqarish samaradorligini oshirishga qaratilgan tashkiliy va texnologik choralarni 
izchil amalga oshirish zarur. Uchinchidan, hudud sanoatining respublika miqyosidagi raqobat pozitsiyasini 
mustahkamlash maqsadida statistik monitoring va iqtisodiy tahlil usullaridan muntazam foydalanish maqsadga 
muvofiq hisoblanadi6.

Mazkur xulosalar va takliflar hudud sanoatini rivojlantirishga qaratilgan keyingi ilmiy izlanishlar hamda 
amaliy qarorlar qabul qilish jarayonida metodik asos sifatida xizmat qilishi mumkin.

